
Герб яшел төстәге җирлектән гыйбарәт, аскы 

өлеше зәңгәр төстәге буй; төп яшел төстәге 

өлешне зәңгәр төстәге аскы өлештән ак төстәге

 (көмеш төстәге) дулкынлы сызык аера. 

Уртада (үзәктә, алга чыгып тора) — сары, кара,

 алтын төстәге киемнәр (кәләпүш, күлмәк, татар 

орнаментлы камзул, чалбар, татар орнаментлы 

читек) кигән, уңга каратып курайда уйнаучы 

егет (малай); егетнең ике ягында аста уңда – 

алтын сары төстәге (кишер сары төстәге 

детальләр кертеп) ук очы һәм сулда — сөңге 

очы ясалган.
Мөслим районы – Россия Федерациясенең Татарстан Республикасы составында административ-территориаль һәм муниципаль берәмлек (муниципаль район). Административ үзәге — Мөслим авылы. 2020 ел башына районда 19 326 кеше яши. Район халкы бары тик авыл халкы белән генә тәкъдим ителгән[3]. Район 1930 елның 10 августында оештырыла. 1959 елда аңа бетерелгән Калинин районы территориясенең бер өлеше кушыла. 1963 елның 1 февраленнән, территориясы Сарман һәм Минзәлә районнарына күчерелгәнлектән, бетерелә ләкин 1965 ел ахырында ук хәзерге чикләр белән торгызыла. Район территориясендә нефть ятмалары аз. Аларда 2002 елдан бирле Мәлләнефть эшли. Икътисадның төп тармагы — авыл хуҗалыгы . Район территориясендә биологик (ботаник) профильле «Нарат Асты наратлыгы» дәүләт табигый тыюлыгы урнашкан.Район Татарстанның көнчыгыш өлешенә, Ык елгасы буена урнашкан. Төньяктан — Актаныш, төньяк-көнбатыштан — Минзәлә, көньяк һәм көньяк-көнбатыштан — Азнакай һәм Сарман районнары, көнчыгыштан Башкортстан Республикасының Бакалы районы белән чикләнә. Мәйданы 1466,2 кв. м, соңгы исәпләүләр буенча халкы 22742 кеше яши. Район үзәгендә 7538 кеше яши. Халыкның күп өлешен татарлар (20197 кеше), руслар (1546), марилар (617) тәшкил итә. 36 башкорт кешесе бар. Мөслим төбәге урман-дала зонасына керүгә карамастан, территория типик тигезлектән гыйбарәт. Биеклекләр диңгез өсте тигезлегеннән 100-200 метрга, районның көньяк-көнчыгышында максималь биеклек 257,7 метрга кадәр җитә. Районның елга челтәре Мәллә кушылдыклары белән Ык елгасы тәшкил итә[10]. Таулыкларның чагыштырмача биеклеге Ык елгасы өсте тигезлегеннән 70-80 метр. Туфрак составы төрле: Ык елгасының сулъяк һәм төньяк-көнчыгыш өлешендәге хуҗалыкларда кара туфрак, елганың уң ягында соры урман-дала туфрагы, Ык елгасы буйлап комлы полоса сузылган.Климат — уртача континенталь: җәй җылы һәм кыш уртача салкын. Еллык температура республиканың минималь температурасы күләмендә 3,8 градус. Иң җылы ай — июль, уртача температура +19,7 °С һәм максималь температура + 39 °С. Ноябрь ахырында тотрыклы кар катламы барлыкка килә, ул елына уртача 150 көн чамасы тора. Гыйнварның уртача температурасы -12,2 °С, еллык минималь температура -49 °С шулай ук гыйнвар аенда теркәлгән[10]. Мөслимдәге метеостанция мәгълүматларыннан күренгәнчә, елга уртача 11 аяз, 154 болытлы, 45 буранлы көн туры килә. Иң күп яуган елларда карның тирәнлеге 90 см, уртача еллык явым-төшем 435 мм тәшкил итә. 1920 елга кадәр Мөслим районы территориясе Уфа губернасының Минзәлә өязе составына керә, ә 1920 елдан 1930 елга кадәр Минзәлә кантонында була. 1930 елда Татар АССРның барлык кантоннары бетерелә. Алар урынына районнар, шул исәптән Мөслим районы да булдырыла. Бу елларда авыл хуҗалыгын күмәкләштерү – колхозлар төзү эше киң колач белән бара.1929 елда районга беренче уру машинасы «самосборка» кайтарыла. Бер елдан соң атлы «лобогрейка»лар күренә башлый. 1931 нче ел башларында машина-трактор станциясе төзелә. Шул ук елда «Путиловец» колхозына беренче тәгәрмәчле трактор кайтарыла.1930 елда барлыгы 53136 гектар мәйданы булып, шуның 7535 гектарын колхозлар чәчкән. 1932 елда колхозлар чәчкән җирнең мәйданы 49897 гектар тәшкил иткән. 1934 елга аяк басканда 66 колхозда 176 бригада исәпләнгән. 1937-1940 елларда РСФСР Югары Советы Указы белән Татарстан АССР Мөслим районыннан Яңа Әгъбәз авыл советы(составында Яңа Әгъбәз, Яңа Әлмәт, Яңа Әмәкәй(Җирекле), Яңа Чүплек(Тырыш),Әверҗә(Урзино)) Башкорт АССРының Бакалы районы составына күчерелә. 1935 елда район территориясенең бер өлеше яңа оешкан Калинин районына күчә. 1940 елда Мөслим районының мәйданы 1261 квадрат километр, анда 28 авыл советы, 36 мең кеше яшәгән 77 торак пункты була. 1959 елның 12 октябрендә бу территориягә бетерелгән Калинин районы җиренең бер өлеше керә, шуннан соң Мөслим районы мәйданы 1593,3 квадрат километрга кадәр арта, авыл советлары саны — 19, торак пунктлар 96-га җитә. 1963 елда Мөслим районын Минзәлә һәм Сарман районнары составына күчерү белән бетерәләр, ләкин 1965 ел ахырында ук территорияне яңадан торгызалар. Аның мәйданы 1433 квадрат километр тәшкил итә, ул вакытта 17 авыл советына бүленгән 78 торак пунктта 32,5 мең кеше яши. Гербтагы төп сурәт — егет — яшьлекне, чәчәк атуны, алга баруны, матурлыкка омтылуны гәүдәләндерә, шулай ук районда үсеш өчен югары мөмкинлек булуның күрсәткече. Яшь кеше стильле татар киемендә курайда уйный. Моның белән күпчелек татарлар яшәгән районның тарихи-мәдәни үзенчәлекләре билгеләнә. Ук һәм сөңге очлыклары районның тарихи-мәдәни үзенчәлекләренә күрсәтә: бу территорияләрдә бакырдан күп әйберләр, шул исәптән корал табыла. Гербның зәңгәр дулкын өлеше районны уртага бүлеп аккан Ык елгасын аңлата, ә аның төсе намус, намуслылык һәм рухиятне символлаштыра. Яшел буй белән табигать, уңдырышлылык, авыл хуҗалыгының тормышы һәм үсеше күрсәтелгән. Костюм һәм сөңге очлыкларының сары төсе уңыш, байлык, кояш энергиясе һәм җылылык, хөрмәт һәм акыл символы булып тора. 
Мөслим башлыгы: «Каз өмәсе» илкүләм фестивале киләчәктә дә безнең районда узар дип ышанам

Бу хакта тулырак: https://tatar-inform.tatar/news/moslim-raiony-baslygy-kaz-omase-festivale-kilacakta-da-beznen-raionda-uzar-dip-ysanam-5863644

Мөслим районы башлыгы Альберт Хуҗин «Каз өмәсе» Бөтенроссия фестиваленең киләчәктә дә Мөслим районында узуын тели. 25-26 ноябрьдә Мөслим районының Иске Вәрәш авылында ике көн дәвамында «Каз өмәсе» Бөтенроссия фестивале үтте.«Бу чарага без бик сөендек. Ике көн дәвамында аерым атмосферада яшәдек. Төрле өлкәләрдән кунаклар килде. Ишегалдында бергә биедек, җырладык, үзем дә уеннарда катнаштым. Бу фестиваль – берләштерә торган кызыклы чара. Киләчәктә дә безнең районда узар дип ышанабыз», – диде ул «Татар-информ» мәгълүмат агентлыгында узган матбугат очрашуында, Ул Мөслим районында кошчылык тармагының үсеше турында сөйләде.«Мөслим районы республика күләмендә кошчылык буенча беренче урында тора. Фермерлар бик көчле эшли, 120 меңләп каз үстерәләр. Фермаларда сыерлар кимеп бара, алар урынына кошчылык белән шөгыльләнүчеләр килә. Шәхси хуҗалыкларда 30 мең каз бар. Бер казны уртача 2 мең сум дип карасак, 60 млн сум керем дигән сүз. Каз асраучылар ел саен арта, башта 50 каз алып карыйлар, аннан 100, аннан 1500 үк була», – ди район башлыгы.Бу хакта тулырак: https://tatar-inform.tatar/news/moslim-raiony-baslygy-kaz-omase-festivale-kilacakta-da-beznen-raionda-uzar-dip-ysanam-5863644

Бөтендөнья татар конгрессы Башкарма комитеты җитәкчесе  Данис Шакиров бөтенроссия «Каз өмәсе» фестивален үткәрү өчен Мөслим районы сайланып алуның сәбәбен аңлатты.«2021 елда Бөтенроссия татар авыллары Сабан туен Мөслимдә уздырганнан соң, Мөслимнең татар дөньясына күрсәтә алырдай татар яшәешен булдырган район булуына инандык. Мөслим – татар яшәешенең моделен булдырган район.  Мөслим районының Ык буенда урнашуы тагын бер мөһим фактор», – диде ул.Бу хакта тулырак: 
https://tatar-inform.tatar/news/moslim-raiony-baslygy-kaz-omase-festivale-kilacakta-da-beznen-raionda-uzar-dip-ysanam-5863644

Мөслимем шәхесләре

Һәр төбәкнең үзенә генә хас кабатланмас табигате, тарихы, халкының матур традиция йолалары,күркәм шәхесләре була.Мөслим районыннан күп кенә билгеле шәхесләр чыккан.Советлар Союзы Геройлары Илдар Маннанов, Петр Днепров, Гимазетдин Вәҗетдинов, Дан орденнарының тулы кавалеры Бадыйк Салихов.1941 нче елны Илдар Маннанов Бөек Ватан сугышы фронтында тиңсез батырлыгы өчен Татарстан уллары арасында беренчеләрдән булып Советлар Союзы Герое исеменә лаек була.Илдар Маннанов артеллерист була.Ул басу уртасында берүзе калып, төне буе дошман танкына һәм солдатына каршы көрәшә.Туптан берүзенә ату җиңел булмый.Таң алдыннан ярдәм килеп җитә, безнекеләр һөҗүмгә күчәләр.Батыр яраланган була, ул һушына госпитальдә генә килә.Сугыш беткәч санап карасалар төне буена орудиясеннән 108 снаряд җибәрелгән! Бу Волхов шәһәре өчен барган каты сугыш була.Аларның бюстлары җиңү паркында тора.Геройларның даны мәңгелек!Социалистик Хезмәт Геройлары Лотфулла Мусин, Зәкәрия Кашапов һәр Мөслим кешесендә горурлык уяталар.Зәкәрия абый Баланлы авылында туып,үсеп, авыл хуҗалыгы тармагында тракторда, комбайнда эшләп Герой дәрәҗәсенә җиткән кеше.Фән һәм  сәнгать эшлеклеләре: Марсель Вәлитов, Васыйл Гайфуллин, Гегель Гәрәев, Хатмулла Габдуллин, Марсель Бакиров, Флүн Мусин, Борис Тимеркәев, Равил Шәймәрдәнов, Никон Романович Егоров, Альберт Галләмов, Римма Николаевна Санникова, София Касыймова кебек галимнәр, кабатланмас моңы белән халкыбызга танылган талантлы җырчы Зифа Басыйрова, халык артистлары Наил Әюпов, Зөфәр Харисов, атаклы спорт мастерлары Виктор Шадрин, Фәиз Хуҗин безнең якташларыбыз.Күренекле шагыйрь һәм язучылар Харрас Әюпов, Зөлфәт, Фоат Садриев, Флүс Латыйпов, Шәмсия Җиһангирова, Факил Сафин, Асия Мингаҗева, Мөҗәһит Әхмәтҗанов, Наис Гамбәровлар Мөслим табигатенең матурлыгыгыннан илһам алып иҗат итүче шәхесләр.Мин районыбызның Геройлары, данлыклы уллары һәм кызлары белән горурланам!

	Мәктәп  яңалыклары...

Үзәк китапханә хезмәткәрләре "Блокадалы Ленинград икмәге" акциясе үткәрделәр. Укучыларга листовкалар һәм хәтер акциясе символы- "Блокадалы" икмәк кисәкләре бирелде. Әлбәттә, бу Ленинград блокадасында ашаган икмәк түгел иде, ул он, карабодай, азык пульпасы һәм башка аз кулланыла торган ризык кисәкләре иде, без барыбыз да көн саен ашыйбыз. Ләкин, акциядә катнашып һәм үз ипи кисәген алгач, һәр укучы блокададагы һәр кеше өчен 125 грамм икмәкнең нәрсә аңлатканын үзендә тоя алды-чөнки алар өчен бу ризык кына түгел, тормышның тагын бер көне иде![image: image17.jpg]



7 сыйныф укучылары өчен Халыкара Холокост корбаннарын искә алу көненә багышланган чара узды. Мөслим үзәкләштерелгән район китапханәсе хезмәткәрләре сугыш дәһшәтләре, нацист концлагерьларыннан тоткыннарны азат итү , кешеләрне күпләп юк итү, эзәрлекләүнең иң куркыныч чоры һәм Холокост турында бик ачынып, күңелләргә үтеп керерлек итеп сөйләделәр. Сугыш дәһшәтләре турында презентация күрсәтелде. Чара ахырында Э. Межелайтисның «Көл», Н.Коржавинның « Балалар Освенцимда», М. Җәлилнең «Вәхшәт» шигырьләре укылды.

Мәктәбебездә, расписание нигезендә, маршировка сәгатьләре уза. Бүгенге шөгельдә укучылар хәрби стройга әзерлек элементлары белән таныштылар.

Ялгыз пенсионерларга ярдәм күрсәтү, укучыларда патриотлык һәм гражданлык хисе тәрбияләү максатыннан волонтерлык ярдәме проектын эшләтеп җибәрделәр. Класс өч звенога бүленделәр. Шушы көннәрдә 1 звено егетләре Рәшитова Зөләйха апаның ихатасын кардан чистарттылар.

"Сәламәтлек бишьеллыгы" акциясе кысаларында, мәктәбебездә физик тәрбия дәресләре сф һавада, "Сәламәт тәндә- сәламәт акыл" дигән девиз астында үтә

Каникул чорында укучыларыбызның ялларын мавыктыргыч, күңелле итеп уздыру һәм аларны бераз гаджетлардан аерып тору максатыннан төрле кызыклы чаралар үкәрелеп тора. Шуларның берсе үзәк чыршы янында мәктәбебез коллективы тарафыннан "Яңа ел балмаскарады" исеме астында узды. Көн салкын булуга карамастан, укучыларыбыз да, әти-әниләребез дә әлеге чарада актив атнашты

P. Xapuc




БЕЗНЕҢБӘХЕТ БАРЫ МӨСЛИМДӘДЕР…»

Безнең бәхет бары Мөслимдәдер…

Кайтыйк әле, Наис, Мөслимгәбер　・
Өшәнгән бу　бәгырь җылынсын…

Барыйк әле　иртүк Ык　ярына,

Тездән чумып салкын чыкларына,

Авыз итик каен сулышын!

Әйдә киен! Калсын бу　мәгыйшәт!

Гомер уздырабыз монда нишләп?!

Тормыйк, табында, дип, аш　кала…

Кайтыйк әле　газиз Мөслимгәбер　・
Беркая да　качмас мескен дәвер,

Дәвам итәр бездән башка да…

+ Cak 6yn cuH, cabbleM, cak 6yn cuH,
* Caknblii Kyp Taburatb 6anacbiH.

+ OHbITMa, TyraH ¥p Gep rexs,

* KanepnapeH aHbiH 6en rexs...

* [eBana aHblH hap SpacklH,

* CoH cuH 6uT Taburats 6anacs!!

o P.Baninesa




Үткәнен белмәгән халыкның киләчәге юк, диләр. Безнең бай тарихыбыз, мәдәниятебез, мәгарифебез, батыр, эшчән халкыбыз бар.

 Без бәхетле, шат балалар,


Без кайгыны белмибез.


Эх, ямьле соң, күңелле соң


Безнен туган илебез.


Минем туган ягым- Мөслим авылы. Анын белән мин нык горурланам. Туган ягымны бик яратам һәм аның турында күп беләм.Безнең Мөслимнең табигате бик матур һәм бай. Аның кырыенда гына Ык елгасы урнашкан. Мөслимнең суы чиста, бормалы, балыклы. Чишмәләре салкын. Таулары да бар. Алар- биек. Урманнары яшел, куе, калын һәм мин алар белән сокланам. Болыннары хуш исле, тәмле исле. Соңгы елларда Мөслим нык үзгәрде. Әле элегрәк искә төшерсәң, ул икенче иде. Хәзер монда яна мәчетләр, мәктәп, больница, мәдәният йорты, музей, почта, кафе төзелде. Шулай ук Ык елгасы кырыенда бик матур площадкалар, утыра торган жирләр,балык тотарга урыннар һәм башкалар төзелде.


Г.Тукай ис. Мөслим урта гомуми белем бирү мәктәбенең 8б сыйныфы укучысы Валиев Алим Айрат улы


Сандугачкай, сайра, сайра,


Котлап язгы таңнарны.


Туган җирдәй гүзәл җирләр


Дөньяда тагын бармы?


Һәрбер кеше  үзенең туган ягын бик ярата. Минем туган ягым - Мөслим авылы. Мөслимдә табигать бик матур. Саф һава, матур, саф һәм куе урманнар. Күп яшел болыннар. Матур, тирән бормалы Ыгыбыз ". Салкын, чиста чишмәләр, биек таулар. Мөслим үсә, яңара, күбәя. Яңа кунаклар килә. Матур мәктәпләр анда. Мәчетләр, мәдәният йортлар, барысы да бар. Яхшы врачлар белән больница бар. Кеше йөрергә кызыклар бар: кафелар, музей, китапханә. Мөслим ул, халкы белән гүзәл. Бер беребезгә булышабаз без, коткарабыз.


Г.Тукай ис. Мөслим урта гомуми белем бирү мәктәбенең 8б сыйныфы укучысы Вахитов Булат Илшат улы


Без бәхетле, шат балалар,


 Без кайгыны белмибез


Эх, ямьле соң, күңелле соң


 Безнен туган илебез.


        Безнең Мөслим үзенең урамнары белән, зданияләре белән өйләре белән матур. Мин бик горурланам үземнең Мөслимем белән, мин аны бик яратам.        Безнең Мөслимдә яна төзелеп беткән бассейн, Спорт сарае бар. Мөслимдә яңа парклар, яна мәчетләр, яңа магазиннар, заводлар, кафелар төзелде.        Мөслимнең табигате бик хуш исле, аның урамнары, елгалары, чишмәләре, саф һавасы, болыннары бик матур. Безнең Мөслим авылына терәлеп торган бер елга бар, ул елганын исеме-Ык елгасы.Ул бик матур,чиста , тирән.          


Татарстан минем туган ягым!


Телем татар! Инде анамнан


Ис китәәрлек күңел хисләре


Мәгълүм мина бөек халкымнан .


Һәр кешенең үзенең ямьле, туган жире бар. Минем өчен ул- минем матур Мөслимем. Мөслим табигатькә нык бай. Андагы бик матур Ык буе, аның куе яшел урманнары, биек горур таулары,чиста саф чишмәлэре, хуш исле озын болыннары — искитмәле бит.  Мөслим минем күземдә үсә сыман. Берничә ел эчендә Мөслим нык үзгәрде., 





   Аның урамнары чәчәккә төрелгән,ә кеше өчен бик күп кирәкле жирләре бар. Мәктәпләре, мәчетләре,музейлары һәм хәзерге вакытта бик кирэкле больница да бар. Минем туган ягым - Мөслим. Ул миңа бик кадерле, чөнки мин монда беренче тапкыр тәпи басканмын,  сөйләшергә өйрәнгәнмен һәм беренче тапкыр мәктәпкә барганмын. Шушы җирдә минем гаиләм, дусларым, туганнарым. Мин алар белән бик күп вакыт үткәрәм һәм бу кешеләр белән бәйле булган күңелле хатирәләр күп. Минем уйлавымча, һәр кешенең туган ягында булган матур хатирәләре бар. Туган як - үзенчәлекле, монда барсы да якын, таныш. Безнең Мөслимнең табигате искиткеч: җәй көне - алтын басулар  кышын кояшта ялтырап торган ак кар. Монда һәр ел фасылы үзенчәлекле.                                                                                   Г.Тукай ис. Мөслим урта гомуми белем бирү мәктәбенең 8б сыйныфы  укучысы Шайгарданов Камил   


Һәркемгә үзенең туган ягы якын, минеке—Мөслим. Мөслимнең урманнары зур, киң болыннары һәм киң елга-күлләре. Мөслим янында боргаланып  Ык елгасы ага. Күлләрендә күп төрле балыклар йөзә. Безнең Мөслим ел саен яңарып бара. Урамында якты утлар балкый. Күп төрле бәйрәмнәр һәм җыештырулар үткәрәләр. Балалар өчен күп төрле мәктәпләр ясаганнар. Мөслимнең җирендә дөнъяга танылган кешеләр да, шагыйрьләр дә бар: Фоат Садриев, Факиль Әмәк һәм Мөҗәһит Әхмәтжанов. Мин киләчәктә Мөслимне байрак һәм матуррак булыр дип уйлыйм. Мин сине яратам Мөслим!


 Г. Тукай ис. Мөслим урта гомуми белем бирү мәктәбенең 8 нче б сыйныфы укучысы Исмәгыйлов Марат.


Һәрбер кешенең туган җире була. Минем туган җирем -Мөслим, мин Мөслим белән горурланам. Монда зур яшел куе урамннар, елга-күлләре,  зур болыннар, матур могҗизалы табигате,  яхшы кешеләре бар.Мөслим авылы аша Ык елгасы ага.Ык елгасы буйлап болын һәм урманнар урнашкан.Елгада бик күп төрле балыклар, урманнарда пошилар яши.Мөслим районы 1930 елның 10 августында барлыкка килә. Гербтагы төп сурәт-курайда уйнаучы егет- яшьлекне,чәчәк атуны,алга баруны, матурлыкка омтылуны гәүдәләндерә, шулай ук районда үсеш өчен югары мөмкинлек булуның күрсәткече. Яшь кеше стильле татар киемендә курайда уйный.Моның белән күпчелек татарлар яшәгән районның тарихи-мәдәни үзенәлекләре билгеләнә.Гербның зәңгәр дулкын өлеше районны уртага бүлеп аккан ЫК елгасын аңлата,  ә аның төсе намус намуслылык һәм рухият…


Г. Тукай ис. Мөслим урта гомуми белем бирү мәктәбенең 8 нче б сыйныфы укучысы Мөглиев Ибраһим Алмаз улы


Туган якның гузәл була-


Гади генә бер гөле дә...


Ямьле була,кыек булмый


Туган якның бер җире дә.


                          


.

